
SOALAN LAZIM

KEMPEN PINDAH GAJI BANK RAKYAT BAGI AKAUN SEMASA-i, AKAUN
SIMPANAN-i DAN AKAUN PELABURAN-i RIZQ PLUS (CASAIA-i)

1. Apakah Kempen Pindah Gaji Bank Rakyat?

Kempen Pindah Gaji Bank Rakyat merupakan kempen yang menawarkan pelbagai
ganjaran kepada pelanggan dan majikan yang membuat pindah gaji ke akaun
CASAIA-i Bank Rakyat, termasuk Cabutan Pindah Gaji Pekerja, Program Rujukan

dan Ganjaran Majikan.

2. Bilakah kempen ini berlangsung?

Kempen ini berlangsung dari 15 September 2026 hingga 31 Disember 2026,
termasuk kedua-dua tarikh tersebut. Bank Rakyat boleh meminda, melanjutkan,

memendekkan, menangguhkan atau menamatkan tempoh kempen dari semasa ke

semasa, tertakluk pada keputusan Bank Rakyat.

3. Apakah produk yang terlibat dalam kempen ini?

Kategori Kempen

Produk yang Terlibat

Cabutan Pindah Gaiji Pekerja
(Employee Salary Transfer Draw)

i. Akaun Semasa-i
ii. Akaun Simpanan-i

iii. Akaun Pelaburan-i Rizq Plus

Program Rujukan

(Referral Programme)

i. Akaun Semasa-i
ii. Akaun Simpanan-i

iii. Akaun Pelaburan-i Rizq Plus

Ganjaran Majikan (Employer Reward)

Akaun Semasa-i (eCA-i)

Setiap kategori kempen ini mempunyai kriteria sendiri seperti yang dinyatakan dalam

Terma dan Syarat.

CABUTAN PINDAH GAJI PEKERJA

4. Siapakah yang layak untuk menyertai Cabutan Pindah Gaji Pekerja?

Cabutan ini terbuka kepada pelanggan individu baharu yang membuat pindah gaji ke

Akaun Semasa-i, Akaun Simpanan-i atau Akaun Pelaburan-i Rizq Plus serta

mengekalkan baki penutup bulanan minimum sebanyak RM1,000 dalam akaun yang
terlibat.

5. Apakah yang dimaksudkan dengan Pindah Gaji?
Pindah Gaji merujuk kepada tindakan pelanggan mengkreditkan gaji ke Akaun

Semasa-i, Akaun Simpanan-i atau Akaun Pelaburan-i Rizq Plus di Bank Rakyat.
Pindahan Gaji ke Akaun Simpanan-i dan Akaun Semasa-i

6. Bagaimanakah unit kelayakan untuk Cabutan Pindah Gaji Pekerja dikira?
Bagi Akaun Semasa-i dan Akaun Simpanan-i, setiap RM100 purata baki akan dikira

sebagai satu (1) unit kelayakan.

7. Bolehkah saya mendapatkan contoh pengiraan unit kelayakan bagi Akaun
Semasa-i dan Akaun Simpanan-i?
Unit kelayakan bagi Akaun Semasa-i dan Akaun Simpanan-i dikira seperti berikut:
e Purata baki = RM20,000
e RM20,000 + RM100 = 200 unit kelayakan

8. Apakah hadiah yang ditawarkan?

Bil. Ganjaran (RM) Bilangan Pemenang
1. 5,000 1

2. 3,000 1

3. 1,000 1

4. 500 8

5. 300 45

6. 100 45

7. 50 30

Cabutan bagi pelanggan Akaun Semasa-i dan Akaun Simpanan-i akan dijalankan
secara bulanan, tertakluk pada mekanisme dan kelulusan Jawatankuasa Cabutan
Hadiah.

Pindahan Gaji ke Akaun Pelaburan-i Rizq Plus

9. Bagaimanakah unit kelayakan akan dikira bagi pelanggan yang membuat
Pindah Gaji ke Rizq Plus?
Bagi pelanggan yang membuat pemindahan gaji ke Akaun Pelaburan-i Rizq Plus,
setiap RM100 purata baki juga dikira sebagai satu (1) unit kelayakan dan unit
kelayakan tersebut akan digandakan lima (5) kali ganda bagi Cabutan Pindah Gaiji
Pekerja dan Cabutan Negeri, tertakluk pada tawaran hadiah sedia ada Akaun

Pelaburan-i Rizq Plus.

10. Bolehkah saya mendapatkan contoh pengiraan unit kelayakan bagi Akaun
Pelaburan-i Rizq Plus?
Pelanggan yang membuat pindah gaji ke Akaun Pelaburan-i Rizq Plus akan
menerima lima (5) kali ganda unit kelayakan.
Contoh pengiraan:
e Purata baki = RM3,000
¢ RM3,000 + RM100 = 30 unit
e 30 unit x 5 =150 unit kelayakan

11. Bagaimanakah pemenang cabutan hadiah dipilih?
Pemenang akan dipilih melalui cabutan berkomputer berdasarkan prosedur yang
ditetapkan oleh Bank Rakyat dan tertakluk pada pemilihan serta kelulusan

Jawatankuasa Cabutan Hadiah.

PROGRAM RUJUKAN

12. Siapakah yang layak menjadi Perujuk?
Perujuk hendaklah merupakan pelanggan individu yang mempunyai akaun CASAIA-
i, sama ada pelanggan baharu atau sedia ada. Warga kerja Bank Rakyat tidak layak
menyertai Program Rujukan, termasuk:
i. Pasangan warga kerja Bank Rakyat;

i.  Ibubapa dan mentua warga kerja Bank Rakyat;

iii.  Anak dan menantu warga kerja Bank Rakyat.
Sekiranya perujuk individu berhasrat untuk merujuk sebuah majikan, perujuk tersebut
tidak boleh memegang sebarang jawatan, pengarah, pemilikan, pekerjaan, atau apa-

apa bentuk hubungan lain dengan majikan yang dirujuk.

Siapakah yang boleh dirujuk di bawah Program Rujukan?
Perujuk boleh merujuk:
i Pelanggan individu yang membuat pindah gaji ke CASAIA-i; atau
i.  Majikan baharu yang membuka Akaun Semasa-i dan membuat pembayaran

gaji ke akaun Bank Rakyat dengan minimum 10 orang pekerja.

Berapakah ganjaran yang diterima bagi rujukan pelanggan individu?
Perujuk akan menerima RM20 bagi setiap pelanggan individu yang berjaya membuat
pindah gaji ke CASAIA-i.

Berapakah ganjaran bagi rujukan majikan?
Perujuk akan menerima RM100 bagi setiap majikan baharu yang berjaya membuka

Akaun Semasa-i dan membuat pembayaran gaji ke akaun CASAIA-i Bank Rakyat.

Selain itu, perujuk akan menerima RM20 bagi setiap pekerja di bawah majikan yang

dirujuk yang berjaya membuat pindah gaji melalui akaun CASAIA-i Bank Rakyat.

Bilakah ganjaran rujukan akan dikreditkan?
Ganjaran rujukan akan dikreditkan secara mingguan ke dalam CASAIA-i perujuk,
tertakluk pada pengesahan bahawa rujukan tersebut telah berjaya memenuhi syarat

yang ditetapkan.

GANJARAN MAJIKAN

17. Siapakah yang layak menyertai Ganjaran Majikan?

Ganjaran Majikan terbuka kepada majikan baharu yang membuka Akaun Semasa-i
(eCA-i) dengan Bank Rakyat.

18. Apakah syarat untuk majikan menyertai Ganjaran Majikan?

19.

20.

Majikan hendaklah:

i. Membuka Akaun Semasa-i (eCA-i) dengan Bank Rakyat;

il Mendaftar dan menggunakan iBiz Rakyat Bulk Payment bagi pembayaran

gaji; dan

iii. Berjaya memindahkan gaji bulanan pekerja melalui Bank Rakyat Bulk

Payment sepanjang tempoh kempen.

Bagaimanakah kedudukan majikan ditentukan?
Kedudukan majikan adalah berdasarkan jumlah keseluruhan gaji pekerja yang

berjaya dipindahkan melalui akaun Bank Rakyat sepanjang tempoh kempen.

Sekiranya terdapat jumlah gaji yang sama, kedudukan akan ditentukan berdasarkan

bilangan akaun gaji pekerja aktif yang lebih tinggi pada 31 Disember 2026.

Apakah hadiah yang ditawarkan di bawah Ganjaran Majikan?

Hadiah yang ditawarkan adalah seperti berikut:

Kedudukan Hadiah (RM)
Tempat Pertama 5,000
Tempat Kedua 3,000
Tempat Ketiga 2,000
Tempat ke-4 hingga ke-10 1,000

21. Bagaimanakah peserta atau pelanggan boleh mendapatkan maklumat lanjut
tentang kempen ini?
Maklumat lanjut boleh didapati menerusi saluran komunikasi rasmi Bank Rakyat
seperti berikut:
e Laman web rasmi Bank Rakyat: www.bankrakyat.com.my
e Pusat Panggilan Bank Rakyat: 1300 80 5454

e Mana-mana cawangan Bank Rakyat

Nota: Soalan lazim kempen ini adalah tertakluk pada Terma dan Syarat kempen

serta terma lain yang ditetapkan oleh Bank Rakyat dari semasa ke semasa.



